
Y.B. TUAN SIM TZE TZIN [ BAYAN BARU ] m in ta  MENTERI 

KEWANGAN menyatakan perbezaan antara cukai perkhidmatan dan caj 

perkhidmatan.

PEMBERITAHUAN PERTANYAAN

DEWAN RAKYAT, MALAYSIA

JAWAPAN

Tuan Yang Dipertua,

Untuk makluman Yang Berhormat, cukai perkhidmatan adalah satu 

jenis cukai dalam negeri yang dikenakan oleh Kerajaan di bawah Akta 

Cukai Perkhidmatan 1975. la adalah satu bentuk cukai seperingkat yang 

dikenakan ke atas perkhidmatan bercukai yang telah ditetapkan di dalam



Jadual Kedua, Peraturan Cukai Perkhidmatan 1975. Cukai perkhidmatan 

mempunyai satu kadar sahaja iaitu 6%. Threshold yang ditetapkan adalah 

berbeza-beza m engikut kumpulan perniagaan iaitu sehingga RM3 juta. 

Namun begitu, dengan pelaksanaan GST bermula 1 April 2015, cukai 

perkhidmatan ini te lah dimansuhkan dan digantikan dengan GST pada 

kadar yang sama iaitu 6%.

Manakala caj perkhidmatan pula adalah satu surcharge  atau caj 

tambahan yang ditentukan oleh sesuatu perniagaan untuk mengenakan 

caj tersebut kepada pelanggan mereka atau tidak, la bukan cukai yang 

dikenakan oleh Kerajaan. Hasil kutipan caj perkhidmatan, walau satu sen 

pun, tid a k  d isa lu rkan  kepada kera jaan. Amalan m engenakan caj 

perkhidmatan, terutamanya di kalangan hotel, resort, restoran bertaraf 

antarabangsa (tetapi tidak terhad kepada perniagaan jenis itu sahaja) 

adalah untuk m enggantikan bayaran tip . Tip adalah ganjaran yang 

diberikan oleh pelanggan kepada pekerja yang memberi layanan atau 

perkhidmatan yang baik kepadanya.



PERTANYAAN

DARIPADA

TARIKH

SOALAN

PEMBERITAHUAN PERTANYAAN 
DEWAN RAKYAT

PERTANYAAN JAWAB LISAN 

DR. LEE BOON CHYE [ GOPENG ] 

20 MEI 2015 (RABU)

41

Dr. Lee Boon Chye [ Gopeng ] minta MENTERI PENGANGKUTAN

menyatakan kedudukan pelaksanaan AES.



JAWAPAN

Tuan Yang di-Pertua,

Sehingga kini, pelaksanaan Automated Enforcement System (AES) 

masih diteruskan di 14 lokasi sedia ada di Perak, Selangor, Kuala 

Lumpur dan Putrajaya yang melibatkan 10 kamera tetap dan 4 kamera 

mobile. Saman-saman bagi kesalahan memandu melebihi had laju dan 

tidak mematuhi peraturan lampu isyarat masih dikeluarkan terhadap 

mereka yang melakukan kesalahan-kesalahan tersebut selaras dengan 

peruntukan undang-undang yang ditetapkan di bawah Akta

Pengangkutan Jalan (APJ) 1987 dan akta subsidiarinya.

Tuan Yang di-Pertua,

Pelaksanaan dan operasi AES buat masa ini masih berjalan 

sepertimana sedia ada di mana pihak Lembaga Tabung Angkatan 

Tentera (LTAT) dan syarikat subsidiarinya bertindak dalam 

menyediakan infrastruktur, peralatan dan sistem AES tersebut. 

Manakala pihak Jabatan Pengangkutan Jalan (JPJ) masih

bertanggungjawab untuk mengesahkan setiap imej kesalahan yang 

dirakam sebelum saman dikeluarkan kepada pesalah selain 

menjalankan operasi bagi kamera mobile.

Tuan Yang di-Pertua,

Ingin saya tekankan di sini, Kerajaan komited untuk meneruskan 

pelaksanaan AES di seluruh negara bagi memperkasakan elemen 

penguatkuasaan lalu lintas dalam usaha mengurangkan kadar

kemalangan jalan raya melalui perubahan sikap pemandu. Mengikut 

kajian antarabangsa, pelaksanaan penguatkuasaan secara elektronik 

dapat mengurangkan kematian akibat kemalangan jalan raya antara 

17% sehingga 71% dan menurunkan kadar kemalangan jalan raya 

sebanyak 40%.

